
VINCENT DE GAETANO

ONOR. IMHALLEF
ALBERT J. MAGRI

ONOR. IMHALLEF
TONIO MALLIA

Seduta ta' I-1 ta' Dicembru, 2009

Appell Civili Numru. 223/2007/1

Pauline Muscat f'isimha proprio u fisem uliedha I-
minuri A.B. u C.D.

V.
Louis Muscat
[I-Qorti:

Rat ir-rikors guramentat ta’ Pauline Muscat, minnha
pprezentat fit-23 ta’ Mejju 2007, li jagra hekk:

“llli 1-kontendenti zzewqu fil-hmistax (15) ta’ Ottubru tas-
sena elf, disa’ mija u tmienja u tmenin (1988) (Dok. A).

“lli miz-zwieg taghhom twieldu zewgt ulied, u ¢ioe” A.B.
ta’ sbatax-il sena u C.D. ta’ hmistax-il sena, it-tnejn minuri
(Dok. B) u (Dok. C).

‘i I-hajja  konjugali tal-kontendenti saret impossibli
minhabba sevizzi, ecc¢essi, minacc¢i, u ngurji gravi
kommessi mill-konvenut kontra l-attri¢i, u minhabba |i z-
zwieg tkisser irrimedjabbilment kif ser jirrizulta fil-kors tal-
kawza.

“Illi inoltre, il-hajja konjugali bejn il-partijiet saret impossibli
minhabba inkompatibbilta™ ta’ karattru.

“Ili I-medjazzjoni bejn il-partijiet ma sehhitx u dan kif
jirrizulta mill-anness dokument markat Dok. D.

“‘Jghid ghalhekk il-konvenut ghar-radunijiet premessi,
prevja kull dikjarazzjoni nec¢essarja u opportuna, ghalfejn
m’ghandhiex din I-Onorabbli Qorti:

“1. Tippronunzja s-separazzjoni personali bejn il-
kontendenti konjugi Muscat minhabba sevizzi, eccessi,
minacc¢i, u ndurji gravi kommessi mill-konvenut kontra
martu [-attrici, u minhabba i z-Zwie§ tkisser
irrimedjabbilment, oltre dan, minhabba illi I-hajja konjugali
bejn il-partijiet saret impossibli minhabba inkompatibbilta®
ta’ karattru u tawtorizza lill-attrici tghix separatament mill-
konvenut.

“2. Tikkundanna lill-istess konvenut ihallas lill-attrici u
liz-zewg minuri A.B. u C.D. manteniment adegwat Ii
joghgobha tiffissa din il-Qorti skond il-bzonnijiet ta’ I-istess
attric¢i u z-zewg ulied u I-mezzi tal-konvenut, bil-modalita’
ta’ hin, lok u gurnata ta’ pagament li tigi wkoll stabbilita,
inkluz provvediment ghaz-zieda perjodika sabiex taghmel
tajjeb ghall-awment fl-gholi tal-hajja u ghat-tnaqqis dirett
mis-salarju u kwalunkwe introjtu iehor tal-konvenut.

“3. Tapplika  kontra  |-konvenut I-effetti  tad-
dispozizzjonijiet tal-Artikoli 48, 50, u 51 tal-Kodici Civili tal-
Ligijiet ta’ Malta fis-shih jew parzjalment b’dan illi jekk ikun

il-kaz, il-konvenut jitlef kull jedd li ghandu ghan-nofs I-
akkwisti illi waqt iz-zwieg ikunu saru l-aktar bil-hila tal-
attrici u dan minn data illi tigi stabbilita minn din il-Qorti
bhala d-data meta I-konvenut ikun ta lok illi ssir din is-
separazzjoni.

‘4, Taffida lill-attrici I-kura u I-kustodja taz-zewg
minuri A.B. u C.D..

“5. Ixxolji u tillikwida I-komunjoni tal-akkwisti ezistenti
bejn il-kontendenti okkorrendo b’opera ta’ perit nominand.

“6. Tillikwida l-istess komunjoni u tagsamha fzewg
porzjonijet mhux necessarjament ugwali.

“r. Tinnomina Nutar Pubbliku sabiex jirCievi l-att ta’
divizjoni relattiv u Kkuratur sabiex jirrapprezenta lill-
eventwali kontumaci fuq I-istess att.

“8. Tikkundanna lill-konvenut sabiex jikkonsenja lill-
attri¢i fi zmien qgasir u perentorju li jigi lilu prefiss, I-oggetti
parafernali taghha nkluz flus, stocks, shares, deheb u
hadar prezzjuz, u fin-nuqqgas tikkundannah ihallas lill-
attrici l-valur taghhom kif jigi hekk likwidat okkorrendo
permezz ta’ perit nominand.

“0. Tordna lill-attrici tghix esklussivament fid-dar
konjugali u c¢ioe’ numru ghoxrin (20), Trig Alexandra,
Bormla.

“10. Tawtorizza lill-attrici illi tirregistra fir-Registru
Pubbliku ta’ Malta s-sentenza eventwalment moghtija
minn din I-Onorabbli Qorti.

“Bl-ispejjez kontra I-konvenut ingunt minn issa ghas-
subizzjoni.”

Rat ir-risposta guramentata tal-konvenut, li jgib id-data 14
ta’ Settembru 2007, li in forza taghha eccepixxa illi;

“1. lIli preliminarjament, diga® hemm pendenti
quddiem din il-Qorti proceduri ta’ separazzjoni bejn il-

kontendenti fl-ismijiet inversi liema pro¢eduri jinsabu fi
stadju avvanzat u differiti ghas-26 ta’ Ottubru 2007 (Cit.
Nru. 158/06 JA) u kwindi dawn il-proceduri ghandhom
jimxu flimkien ma’ dik il-kawza.

“2. llli bla pregudizzju u fil-mertu, l-esponenti ma
jopponix ghall-ewwel talba purche’ illi s-separazzjoni tigi
ppronunzjata minhabba tortijiet imputabbli solament lill-
attri¢i jew in pessima ipotesi minhabba inkompatibbilta® ta’
karattru.

“3. llli I-esponenti jopponi ghall-manteniment ghat-
tfal stante li dawn ghandhom sittax-il sena u sbatax-il
sena rispettivament u t-tnejn li huma jahdmu. L-esponent
pero” jopponi illi jkun hemm kundanna ta’ manteniment
ghall-attrici u dan stante illi kienet hi li tat lok ghall-firda kif
ser jigi ampjament ippruvat waqt is-smiegh u t-trattazzjoni
ta’ din il-kawza.

‘4. llli I-esponent jopponi ghat-tielet talba u anzi s-
sanzjonijiet ghandhom jigu applikati biss fil-konfront tal-
attrici.

“5. lIli huwa ma jopponix ghar-raba’ talba dwar kura
u kustodja purche illi jkun hemm aécess adegwat favur
tieghu.

‘6. llli huwa ma jopponix ghall-hames, sitt, seba’ u
t-tmien talbiet.

“T. lIli huwa jopponi ghad-disa’ talba stante illi |-
kreditu parafernali favur tieghu huwa sostanzjali u inoltre
stante illi t-tort tal-firda hija biss imputabbli lill-attrici.

“8. llli huwa ma jopponix ghall-ghaxar talba.

“0. i din il-kawza giet intavolata mill-attrici
inutilment in vista ta’ dak sottomess fl-ewwel ec¢cezzjoni
hawn fug u ghalhekk I-esponent m’ghandux jigi
kkundannat ihallas spejjez ta’ dawn il-pro¢eduri.

“Salvi eccezzjonijiet ulterjuri.”

Rat is-sentenza moghtija mill-Qorti Civili (Sezzjoni tal-
Familja) fl-24 ta’ April 2009, Ii in forza taghha ddecidiet il-
kawza billi qalet hekk:

“1. Tippronunzja s-separazzjoni bejn il-kontendenti
izda b’tort tal-partijiet indags;

“2. Tilga’ t-tieni talba billi filwagt li |-kustodja tal-
minuri C.D. tkun affidata fidejn il-attri¢i, il-konvenut ikollu
accéess liberu;

“3. Tichad it-tielet talba;

‘4. Tikkonferma I-konkluzjoni tal-kawza fl-ismijiet
inversi deciza llum stess, u cioe’ li tordna lill-konvenut
ihallas manteniment ta’ disghin Ewro (€90) fil-gimgha lill-
attri¢i u ghaxar Ewro (€10) fil-gimgha ghall-minuri rebus
sic standibus (sakemm din taghlaq tmintax-il sena);

“5. Tordna li ssir il-gasma bejn il-fond 19 u 20 taht
is-supervizjoni tal-AlIC Mario Cassar (spejjez fir-rigward
jingasmu bejn il-partijiet fi kwoti indags) b’dan li I-fond
numru 19 jigi assenjat lill-konvenut u |-fond numru 20 lill-
attrici ; il-garaxx numru 21 fl-istess triq jigi ritonat lill-attrici
bhala beni parafernali; kull parti tigi assenjata |-kontijiet
bankariji fisimha u jekk hemm xi kontijiet flimkien jingasmu
fi kwoti ndags bejniethom; tordna li |-vettura Lada tigi
assenjata lill-konvenut u dik Skoda lill-attrici;

“6. Ghall-iskop tal-pubblikazzjoni tal-kuntratt
tinnomina lin-Nutar Alexander Sciberras Trigona u |-
Avukat Dottor Charmaine Galea bhala kuratri¢i tal-
kontumaci u l-istess att ghandu jigi pubblikat fl-edificju tal-
Qorti fid-data Ii tiffissa |-Qorti stess fuq talba tan-Nutar
nominand jew xi hadd mill-partijiet.

“7. Tichad it-talbiet [-ohra mhux kompatibbli ma’
dak indikat gabel.

“8. Tilga’ I-ghaxar talba.

“L-ispejjez tal-kawza jkunu a kariku ndags bejn il-partijiet.”

Dik il-Qorti tat is-sentenza taghha wara li ghamlet is-
segwenti konsiderazzjonijiet:

‘i kif gia® inghad I-attrici ged jitlob is-separazzjoni
minghand zewgha I-konvenut ghas-soliti ragunijiet. |l-
partijiet jagblu li ghandhom jisseparaw izda jwahhlu
f'xulxin ghal dan. ll-konvenut fil-fatt ippropona huwa stess
kawza ohra li ged tigi deciza llum ukoll. Minkejja li I-kawza
kienet kontestata hafna ghall-ingas fejn jirrigwardja t-tfal
(anke ghaliex gia’ huma adolexxenti u wiehed minnhom
sar maggorenni fil-mori tal-kawza) ma kienx hemm wisq
kuntrast. Ghalhekk apparti t-tort ta’ min tfarrak iz-zwieg il-
kontestazzjoni prin¢ipali kienet dwar il-gsim tal-komunjoni
tal-akkwisti u I-manteniment i I-konvenut ghandu jhallas.
[I-Qorti ghalhekk se tittratta I-vertenzi f'paragrafi ghalihom.

“TORT

“ll-konvenut fl-affidavit tieghu jghid li jien u I-mara gatt ma
gbilna u kellna hafna argument tul iz-zZwieg kollu u jsemmi
diversi kwistjonijet li kienu nqalghu; jghid li ftit xhur wara z-
zwieg martu griet warajh b’sikkina. Isostni li ghalkemm
ghadu jghix id-dar ihossu mbezza' u jghid li hu I-attrici
Charles Spiteri ged jimbuttaha biex tissepara minn
mieghu. Jaccetta li t-tfal ghandhom ikunu fil-kustodja ta’
martu izda stante l-eta’ taghhom li jkollu access liberu
ghalihom. Kien dispost ihallas manteniment ta’ ghoxrin lira
Maltin (Lm20) fil-gimgha ghat-tfal. Skond I-attric¢i I-inkwiet
beda mil-ewwel lejl taz-zwied ghaliex skond hi, lanqas
biss hares lejha. Cahdet li hedditu bis-sikkina u tat
verzjoni differenti ta’ dak |-in¢ident. Issemmi xi incidenti
ohra li hafna drabi jibdew fuq haga zghira u mbaghad
jikbru.

“Wara [|i ezaminat il-provi, il-Qorti tagbel mal-
konkluzjonijiet tal-perit legali f'dan |-aspett billi tikkondividi
I-konkluzjoni taghha illi I-partijiet it-tnejn jahtu ghat-tifrik
taz-zwieg taghhom u |-Qorti zzid Ii jidher ¢ar li kien hemm
inkompatibbilta® estrema bejniethom |li dahhlithom
f'sistema costanti di vessazione e di disprezzo, di

oltraggio e di umiliazioni che rendono almeno
insopportabile I'abitazione e la vita comune’”. (“Caterina
Agius v. Benedict Agius” — Prim Awla 13 ta’ Gunju
1967). Billi ma saritx kontro-talba t-tort tal-attur ma hux
fundament ghall-akkoljiment tat-talba ghall-pronunzjament
tas-separazzjoni izda naturalment il-Qorti tiehdu in
konsiderazzjoni fir-rigward tat-talba ghall-applikazzjoni tal-
Artikolu 48 tal-Kodic¢i Civili li I-Qorti se tichad. Dan oltre |-
fatt Ii [l-attur ippropona huwa wkoll kawza ghal
separazzjoni li naturalment trid tigi deciza a bazi ta’ dawn
il-konkluzjonijiet.

“KURA U KUSTODJA TAL-MINURI

‘Fil-mori tal-kawza |-minuri A.B. sar maggorenni u
ghalhekk il-Qorti se tipprovdi fuq il-minuri C.D. billi
tassenja |-kura u kustodja lill-attrici  kif m’hemmx
kontestazzjoni li jsir, u takkorda lill-konvenut ac¢cess liberu.

“QSIM  TAL-KOMUNJONI U RITORN TA’ BENI
PARAFERNALI

“ll-Qorti fil-kawza l|-ohra |i qged tigi deciza llum stess
ikkonkludiet hekk fir-rigward:

“lI-punt kontenzjuz hafna fdawn il-proceduri kien il
konsistenza tal-assi tal-komunjoni u kif ghandhom jigu
magsuma. Oltre dan il-konvenut ged jinsisti wkoll i
ghandu dejn ta’ sitt elef Lira ma’ huh u qed jitlob li dan jigi
mehud in konsiderazzjoni. II-Qorti pero’ tagbel ma’ dak li
ssottomettiet I-attri¢i i hija (il-Qorti) ma ghandhiex tiehu
konjizzjoni ta’ dan [-allegat kreditu. Jekk il-kreditur
imsemmi jidhirlu li ghandu jagixxi huwa ghandu jaghmel
dan fuq inizjattiva tieghu.

“Fir-rigward tal-komunjoni tal-akkwisti I-ikbar problema hija
Jekk ghandhomx jinbieghu z-zewgq proprjetajiet 19 u 20, li
gew akkwistati separatament fiz-zwieq. Garaxx bin-numru
21 fl-istess trig huwa proprjeta’ parafernali tal-attrici u gie
mniffed maghhom. II-Qorti ma thossx li jekk tordna I-bejgh
tal-fondi 19 u 20 se ssolvi |-problema tal-partijet, anzi
Jkunu qed jissograw li jsibu ruhhom bla dar ghaliex huwa

problematiku kif se jsibu fejn joqoghdu bir-rikavat (li jkollu
jingasam). Dan ghaliex il-valur intier tal-proprjeta’ huwa
circa mija u erbat elef Ewro (€104,000) u naturalment ma
hemmx certezza ta’ xejn Ii jista’ jingieb dan il-prezz
permezz tas-subasta. Kwindi il-Qorti se tassenja t-terran
numru 20 lill-attrici u I-mezzanin 19 lill-konvenut. Dan jista’
Jsir ghaliex il-fondi niffdunom il-partijiet u ghalhekk jistghu
Jergghu jsiru zewg fondi. Billi t-terran imiss mal-garaxx
ikun ahjar li dan jibqa’ mieghu peress li kif gia’ nghad il-
garaxx huwa proprjeta’ parafernali tal-attrici.

“ll-konvenut qed jirreklama affarijiet ohra. Qed jitlob i jigi
kompensat ghax-xoghol li ghamel hu fil-garaxx numru 21
imsemmi. Fil-fatt l-ewwel ipprezenta rikors (wara li kien
gia' gie redatt ir-rapport tal-perit legali) fejn talab li ssir
stima tal-valur tal-fond fis-sens Ii tigi valutata z-Zieda fil-
valur tieghu ghaliex skond hu din iz-Zieda tinkwadra taht |-
Artikolu 1320 tal-Kodi¢i Civili bhala frott tal-beni
parafernali li ghandu jidhol fil-komunjoni. 1I-Qorti ¢ahdet it-
talba stante li I-provi kienu gia® maghluqa izda irriservatiu
d-dritt i jressaq provi dwar spejjez li seta’ ghamel. |1zda
wara Ili pprezenta affidavit il-Qorti laqghet it-talba ghall-
isfilz tieghu permezz ta’ digriet tal-5 ta’ Dicembru 2008
ghall-istess raguni. Ghalhekk il-konvenut ma ressaq ebda
prova fir-rigward u t-talba tieghu ma tistax tintlaqa’.

“Fir-rigward imbaghad tal-qliegh mill-bejgh ta’ proprjeta’ li
kien xtara qabel iz-zwieg (il-bejgh sar matul iz-zwieg) il-
Qorti ma tarax Kif tista’ tiehu konjizzjoni taghhom ghaliex
ma hemm ebda prova ta’ x’sar minnhom dawn il-flus. Il-
konvenut ma @abx prova kif intefqu u Fhiex.
Probabbilment nefaghom ghax kellu bzonn jonfoghom —
jista’ jkun nefaghom fuq il-familja jew biex jixtri |-
proprjetajiet li jifformaw il-komunjoni.  Madankollu in
mankanza ta’ prova ta’ fejn jinsabu jew fhiex intefqu I-
Qorti ma tistax tordna lill-attri¢i thallas il-valur tal-qliegh li
sar.

“Fir-rigward tad-depoziti bankarji dawn tant huma minimi li
Jkun ahjar li kif issuggeriet il-perit legali, kull parti zZzomm
il-kontijiet i huma fisimha u jingasmu dawk bi shab a
skans ta’ problemi ohra.

“Din il-kawza naturalment trid tirrifletti dak deciz fil-kawza
I-ohra b’dan li r-riferenza ghall-attur giet mibdula ghall-
konvenut filwaqt li kull referenza ghall-konvenuta giet
mibdula ghall-attri¢i f'din il-kawza.

“MANTENIMENT
“Hawnhekk il-Qorti ddecidiet illi:

“Fil-bidu tal-kawza peress i t-tfal kienu t-tnejn minorenni
I-Qorti kienet iddekretat hlas ta’ disghin Lira Maltin (Lm90)
kull hmistax Ii eventwalment gie ridott ghal tmienja u tletin
Lira Maltin (Lm38) fil-gimgha (imgassam hamsa u ghoxrin
lira Maltin (Lm25) ghall-attriéi u tlettax-il Lira Maltin (Lm13)
ghall-minuri. 1I-Qorti ghar-ragunijiet gia msemmija ma
tarax ghaliex I-attrici ghandha tigi privata mill-
manteniment. ll-perit legali ssuggeriet hlas ta’ disgha u
sittin Ewro u disghin ¢entezmu (€69.90) fil-gimgha; il-Qorti
tirrimarka wkoll li I-minuri Ii baqa’ wkoll waslet biex issir
maggorenni u ghalhekk biex tevita iktar litigazzjoni fir-
rigward se tordna li I-konvenut ghandu jhallas lill-attrici
disghin Ewro (€90) fil-gimgha ghall-attri¢ci u ghaxar Ewro
(€10) fil-gimgha ghall-minuri u I-manteniment ghall-istess
minuri ghandu jieqaf kif appena din taghlaq tmintax-il
sena; salv naturalment kull dritt tal-istess minuri skond il-
ligi fir-rigward. L-attrici tippercepixxi pensjoni zghira ghall-
invalidita™ u naturalment fkaz li din tieqaf ghal xi raguni,
jibqaghlha dejjem id-dritt li titlob awment in vista tal-bdil
fic-cirkostanzi taghha. II-Qorti tagbel ukoll li dak li qgal I-
attur fir-rigward tal-qliegh tieghu m’huwa affidabbli xejn.”

‘A skans ta’ ripetizzjoni [|-Qorti tadotta dawn il-
konkluzjonijiet fdin il-kawza.”

Rat ir-rikors tal-appell tal-kovenut li in forza tieghu, ghar-
ragunijiet minnu premessi, talab li din il-Qorti joghgobha
tvarja s-sentenza tal-ewwel Qorti u dan:

...... billi thassar, tirrevoka u tikkancella paragrafi erbgha
(4), hamsa (5), sebgha (7) u tmienja (8) tad-decide, ossia
dawk il-paragrafi li jitrattaw il-manteniment, il-gsim tal-

komunjoni tal-akkwisti, it-talba ghall-bejgh b’licitazzjoni
tad-dar matrimonjali u t-talba ghar-restituzzjoni tal-
proprieta’ parafernali jew il-valur tieghu rispettivament, u
minflok tordna s-segwenti:

“N) Rigwardanti t-tieni talba tordna illi I-appellant
ghandu jhallas biss manteniment ghat-tifla minuri u tichad
it-talba ghall-manteniment versu l-appellata, jew, minghajr
pregudizzju, f'kaz illi din il-Qorti thoss illi huwa gustifikat illi
jkun hemm manteniment pagabbli wkoll lill-appellata allura
tordna lill-appellant ihallas manteniment ridott ta’ tmienja u
hamsin Ewro u tlieta u ghoxrin centezmu (€58.23) fil-
gimgha lill-attrici u ghaxar Ewro (€10) fil-gimgha ghall-
minuri rebus sic standibus (sakemm din taghlag tmintax-il
sena);

“ii) iI-fond 19 u 20 Alexandra Street, Cospicua
ghandu jinbiegh Dbllicitazzjoni u r-rikavat jingasam
ugwalment bejn il-kontendenti wara li I-appellant jithallas I-
ammont ta’ €52,993.24 (ossia €22,711.39 u €22,711.39
kif hawn fuq spjegat),

“iii) il-garaxx numru 21 fl-istess triq jigi ritornat lill-
attrici bhala beni parafernali; kull parti tigi assenjata I-
kontijiet bankarji fisimha u jekk hemm xi kontijiet flimkien
jingasmu fi kwoti indags bejniethom; tordna li I-vettura
Lada tigi assenjata lill-konvenut u dik Skoda lill-attrici;

iv) tikkonferma I-kumplament tas-sentenza.”

Rat ir-risposta tal-attrici li in forza taghha, ghar-ragunijiet
minnha premessi, talbet li din il-Qorti joghgobha tirrespingi
u tichad Il-appell imressag mill-konvenut appellant u
tikkonferma s-sentenza tal-ewwel Qorti, bl-ispejjez taz-
zewq istanzi kontra I-konvenut appellant;

Semghet lid-difensuri tal-partijiet fl-udjenza tal-20 ta’
Ottubru 2009;

Rat |-atti kollha tal-kawza u d-dokumenti esebiti;

Ikkunsidrat:

Din hi kawza ta’ separazzjoni personali bejn il-partijiet i
zzewgu fil-15 ta’” Awwissu 1988, mil-liema zwieg kellhom
zewgt itfal, i t-tnejn issa saru maggorenni. ll-partijiet
jattribwixxu r-ragun tal-falliment taz-zwieg lil xulxin u fil-fatt
il-konvenut fdin il-kawza, fetah hu wkoll kawza ta’
separazzjoni kontra martu (Rikors guramentat numru
158/06) fejn ged jitlob li tigi ppronunzjata s-separazzjoni
personali bi htijiet addibitati lill-martu. L-ewwel Qorti
semghet iz-zewg kawzi kontestwalment u ikkonkludiet li z-
zewg partijiet jahtu fsehem indaqs ghat-tifrik taz-zwieg
taghhom. I1I-Qorti, wara, ipprovdiet ghall-kura u |-kustodja
tal-minuri, itterminat u llikwidat |-komunjoni tal-akkwisti
allura ezistenti bejn il-partijiet, u ordnat lill-konvenut ihallas
€90 fil-gimgha bhala manteniment ghall-attrici u €10 fil-
gimgha bhala manteniment ghall-minuri sakemm din
taghlaq it-tmintax-il sena. L-istess provvedimenti nghataw
fil-kkawza |-ohra istitwita mir-ragel kontra |-mara.

Miz-zewg kawzi appella r-ragel, konvenut f'din il-kawza u
attur fl-ohra. Hu ressaq bazikament tliet ilmenti u cioe™ (i)
li I-ewwel Qorti skartat il-pretensjoni tieghu ta’ kreditu
parafernali kontra I-komunjoni, (ii) li l-ewwel Qorti ma
akkreditatux b’nofs iz-zieda fil-valur ta’ proprjeta’
parafernali tal-mara, liema zieda fil-valur sehh bil-hidma
tieghu; (iii) li I-manteniment lill-martu ghandu jonqos jew
sahansitra jispicca.

Peress li r-ragel ressag dawn I-istess ilmenti fl-appell li hu
ressag kontra s-sentenza li I-ewwel Qorti tat fil-kawza
istitwita minnu, il-Qorti sejra titratta I-ilmenti fil-kawza
minnu istitwita u tgishom applikabbli wkoll ghal din il-
kawza.

Kif inghad, din il-Qorti ttrattat dawn |-aggravji fil-kawza |-
ohra bejn I-istess partijiet fl-ismijiet inversi (Rikors
guramentat numru 158/06) u lagghet biss in parte I-istess
aggraviji.

A skans ta’ repetizzjoni, din il-Qorti taghmel riferenza
ghall-konsiderazzjonijiet u motivazzjonijiet taghha fil-

kawza |-ohra, li ghandhom jitgiesu li japplikaw ukoll ghal
fini ta’ din il-kawza.

Ghaldagstant, ghar-ragunijiet premessi, tiddisponi mill-
appell interpost mill-konvenut appellant, billi tilga’ I-istess
biss in parte, u filwaqt li tikkonferma s-sentenza tal-ewwel
Qorti, kif ipprovdiet fil-kaz rikors nru. 158/06 tirriforma biss
ir-raba’ decide fis-sens li tordna lill-konvenut ihallas €60
fillgimgha (flok €90 kif stabbilit I-ewwel Qorti( bhala
manteniment ghall-attrici.

Filwaqt li I-ispejjez in prim istanza jibqghu kif decizi mill-
ewwel Qorti, dawk ta’ din it-tieni istanza ghandhom
jithallsu kwantu ghall-kwart (*/,) mill-attrici appellata, u tliet
kwarti (3/,) mill-konvenut appellant.

< Sentenza Finali >

